
	1. 	 Օրենսգրքի 123-րդ հոդվածի 1-ին մասի 5-րդ կետով սահմանված խնդրո առարկա չափը 2.5 տոկոս սահմանելու առաջարկությունն ընդունելի չէ, քանի որ նվիրատվությունների իրականացումը չպետք է տեղի ունենա ի հաշիվ պետական բյուջեի հարկային եկամուտների՝ նկատի ունենալով այն հանգամանքը, որ եկամուտների հավաքագրման ու դրանց հաշվին համապետական նշանակության խնդիրների լուծման միակ ինստիտուցիոնալ համակարգը պետական բյուջեն է: 
	Բացի այդ, ինչպես նշվել է ՀՀ փոքր և միջին ձեռնարկատիրության զարգացման ենթախորհրդի նիստերում նշյալ նախագծի քննարկումների ընթացքում, խոսքը վերաբերում է ընկերությունների կողմից հիմնականում այն հիմնական միջոցները անհատույց տրամադրելուն, որոնք արդեն իսկ հարկման նպատակով ամորտիզացվել են (օրինակ՝ համակարգիչներին, որոնց ամորտիզացիոն ժամկետը Օրենսգրքով սահմանված է մեկ տարի), ինչը նշանակում է, որ դրանց մասով ամբողջ հարկման բազան արդեն իսկ նվազեցվել է շահութահարկով հարկման նպատակով:
	Ընդունվել է ի գիտություն
Հարկային քաղաքականության միջոցով բարեգործություն իրականացնելու մշակույթի խթանումը կարևորվում է աշխարհի բազմաթիվ երկրներում, ինչի վերաբերյալ մանրամասն նշված է նախագծի հիմնավորման մեջ: Այդ  տրամաբանությամբ է սահմանված նաև գործող արտոնությունը, սակայն այն զիջում է այլ երկրներում կիրառվող հիմնական չափերին:
 Նվիրատվություններն ուղղորդելու միջոցով պետությունն առավել արագ կարող է հասնել տվյալ ոլորտում իր առջև դրված խնդիրների լուծմանը, քանի որ նվիրատվությունների գումարները բազմապատիկ գերազանցում են դրանցից առաջացող պոտենցիալ հարկի մեծությունը, որը հնարավոր կլիներ ուղղել համապատասխան ոլորտներին: Այդ է պատճառը, որ պետությունները նախատեսում են հարկային արտոնություններ` նախապես սահմանելով գերակա ոլորտները, իսկ անհրաժեշտության դեպքում` նաև վերահսկման մեխանիզմ: Որպես այդպիսի մեխանիզմ հիմնականում հանդիսանում է նվիրատվությունն ընդունողի «որակավորումը»` կրոնական, սպորտային, հասարակական, բարեգործական կազմակերպություններ, կրթական հաստատություններ և այլն:
Ինչ վերաբերում է այն պնդմանը, որ  համապետական նշանակության խնդիրների լուծման միակ ինստիտուցիոնալ համակարգը պետական բյուջեն է, նշենք որ համապետական մասշտաբի խնդիրներ լուծվում են նաև այլ կառույցների միջոցով, ինչպիսիք են օրինակ` Հայաստան համահայկական հիմնադրամը և Զինծառայողների ապահովագրության ազգային հիմնադրամը, կուտակային կենսաթոշակային ֆոնդերը և այլն:
Միայն Զինապահ հիմնադրամը 2019 թվականից սկսած որպես նվիրաբերություն ստացել է մոտ 4 միլիարդ դրամ: Այդ միջոցներն ուղղվել են համապետական նշանակության կարիքների բավարարմանը, սակայն այդ մասով հարկ հավաքելու կարիք չի առաջացել: Հենց դա է պատճառը, որ առաջարկվում է բարձրացնել չհարկվող հասույթի մեծությունը`  նվիրատվությունների համար  լրացուցիչ մոտիվացիա ստեղծելու համար: 
Հարկ է նշել նաև, որ նախագծի հիմնական նպատակը ամորտիզացված հիմնական միջոցների նվիրատվությունը չէ: ՀՀ ԲՈՒՀ-երի հետ քննարկումները ցույց են տալիս, որ վերջիններս որպես կանոն, ընդունում են միայն նոր գույք, ինչը որոշների դեպքում ամրագրված քաղաքականություն է: Այդուհանդերձ, կարող են լինել դեպքեր, երբ նվիրառուները կունենան նաև օգտագործված, սակայն պիտանի գույքի կարիք, որի նվիրատվությանը խոչընդոտում են ԱԱՀ-ի վերաբերյալ կարգավորումները, ինչն էլ կարգավորվում է նախագծով:
Հարկ է նշել նաև, որ հարցը քննարկվել է 12.04.2023թ. ՓՄՁ զարգացման խորհրդի նիստի շրջանակներում, որի ընթացքում ինչպես մասնավոր հատվածի, այնպես էլ ՀՀ փոխվարչապետի կողմից կարևորվել է շեմը բարձրացնելու անհրաժեշտությունը:

	1. Օրենսգրքի 62-րդ հոդվածի 7-րդ մասի համաձայն՝ Կառավարության որոշումների հիման վրա ԱԱՀ վճարողների կողմից ապրանքի մատակարարման, աշխատանքի կատարման կամ ծառայության մատուցման անհատույց գործարքների դեպքում ԱԱՀ-ով հարկման բազան համարվում է 0 դրամ, իսկ իրական արժեքից ցածր արժեքով հատուցմամբ գործարքների դեպքում ԱԱՀ-ով հարկման բազա է համարվում ստացման ենթակա հատուցման գումարը` առանց ԱԱՀ-ի:
	Վերոգրյալի կապակցությամբ, հայտնում ենք, որ ՀՀ–ում միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին ակտիվների տրամադրման անհատույց գործարքների դեպքում ԱԱՀ-ով հարկման բազան 0 դրամ համարելու կարգավորումներ գործող օրենսդրությամբ արդեն իսկ նախատեսված են, եթե ԱԱՀ վճարողների կողմից ապրանքի մատակարարման, աշխատանքի կատարման կամ ծառայության մատուցման անհատույց գործարքներն իրականացվում են Կառավարության համապատասխան որոշումների հիման վրա:
	Մյուս կողմից, հարկ է նկատել, որ ԱԱՀ-ի մասով ներկայացված առաջարկության ընդունման և տնտեսավարող սուբյեկտների կողմից Հայաստանի Հանրապետությունում միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին ապրանքների մատակարարման գործարքներն ԱԱՀ-ի ընդհանուր սահմանված կանոններից տարբերվող կանոններով հարկելու պարագայում տնտեսավարող սուբյեկտներն ԱԱՀ-ի վճարումից խուսափելու նպատակով կարող են դրանք անհատույց տրամադրել խնդրո առարկա կազմակերպություններին, որից հետո դրանց իրացումը կազմակերպել արդեն վերջիններիս կողմից: Մինչդեռ, կազմակերպությունների կողմից, առանց լրացուցիչ հարկային պարտավորությունների, ակտիվների անհատույց տրամադրումը միայն Կառավարության որոշումների հիման վրա իրականացնելը նպատակաուղղված է նախ և առաջ հարկումից խուսափելու ռիսկերի կառավարմանը:
	Այս կապակցությամբ, անհրաժեշտ է հաշվի առնել նաև, որ Օրենսգրքով ապրանքի մատակարարման, աշխատանքի կատարման կամ ծառայության մատուցման անհատույց կամ իրական արժեքից էականորեն ցածր արժեքով հատուցմամբ գործարքների դեպքում ԱԱՀ-ով հարկման բազան այդ գործարքների իրական արժեքի 80 տոկոսը համարելու հետ կապված դրույթի սահմանումը պայմանավորված է հարկումից խուսափելու ռիսկերը նվազեցնելու անհրաժեշտությամբ:
	Միևնույն ժամանակ, հարկ ենք համարում նկատել, որ առաջարկության ընդունումը խնդրահարույց է այն տեսանկյունից, որ անհատույց տրամադրվող ակտիվների՝ ԱԱՀ-ով հարկվող բազան 0 դրամ համարելու արդյունքում նշյալ ակտիվները տրամադրող կազմակերպությունները հնարավորություն են ստանում նաև հաշվանցել դրանց ձեռքբերումների մասով վճարված ԱԱՀ-ի գումարները:
	Հաշվի առնելով վերոգրյալը՝ հայտնում ենք, որ Հայաստանի Հանրապետությունում միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին ակտիվների տրամադրման անհատույց գործարքների դեպքում ԱԱՀ-ով հարկման բազան 0 դրամ համարելու առաջարկությունը նույնպես համարում ենք ոչ նպատակահարմար և առաջարկում ենք որպես նկարագրված խնդիրների լուծում դիտարկել արդեն իսկ առկա կարգավորումները:
	Ընդունվել է, դրույթը հանվել է:

	 2.1․  ՀՀ Պետական եկամուտների կոմիտե
	13.04.2023 թ․

	
	N 01/3-1/22079-2023

	Շահութահարկի մասով առաջարկվող փոփոխությունների արդյունքում ստացվելու է, որ ՀՀ-ում միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին կատարվող նվիրատվությունները ֆինանսավորվելու են նաև ՀՀ պետական բյուջե պակաս վճարված շահութահարկի գումարների հաշվին։ Հետևաբար, շահութահարկով հարկման բազայի նվազեցման վերոնշյալ հարկային արտոնության ընդլայնումը հանգեցնելու է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից: Տվյալ դեպքում շահութահարկի մասով հիմնավորված չէ անհատույց ակտիվներ տրամադրելու համար համախառն եկամտից նվազեցվող տոկոսային մեծության տասնապատիկ ավելացումը։ Իրատեսական չենք համարում նաև առևտրային կազմակերպության կողմից ակտիվներն առաջարկվող չափով նվիրատվությանն ուղղելը։
ԱԱՀ-ով հարկման բազայի որոշման մասով առաջարկվող փոփոխության արդյունքում ԱԱՀ վճարողների կողմից ապրանքի մատակարարման, ծառայության մատուցման կամ աշխատանքի կատարման անհատույց գործարքների մասով ԱԱՀ-ով հարկման բազան 0 համարվելու դեպքում (ԱԱՀ-ի գծով սահմանվում է լրացուցիչ արտոնություն) ոչ միայն ԱԱՀ չի հաշվարկվելու, այլ նաև ԱԱՀ վճարող համարվողներն այդ գործարքներին վերաբերող ձեռքբերումների մասով օրենսգրքի 71-րդ հոդվածին համապատասխան կատարելու են ԱԱՀ-ի հաշվանցումներ (պակասեցումներ), որը բերելու է պետական բյուջեի ԱԱՀ-ի գծով հարկային եկամուտների կորստի։ Այսինքն, բացի եկամուտների կորստից, պետությունն ԱԱՀ-ի այդ գումարների մասով, ըստ էության, ֆինանսավորելու է նվիրատվության գործարքները, ինչը ընդունելի չի կարող համարվել։
Միաժամանակ, գտնում ենք, որ.
- հարկային արտոնության տրամադրման կամ ընդլայնման ցանկացած առաջարկություն պետք է ուղեկցվի համապատասխան ուսումնասիրություններով և վերլուծություններով, որոնց արդյունքում հնարավոր կլինի հասկանալ, թե ինչ հետևանքներ է ունենալու և ինչ արդյունքներ է ապահովելու առաջարկվող հարկային արտոնությունների տրամադրումը կամ ընդլայնումը, սակայն ներկայացված առաջարկությունների շրջանակներում համապատասխան վերլուծությունները և գնահատականները բացակայում են։ Բացի այդ, ներկայացված չեն նաև համապատասխան հաշվարկներ, որոնցով կհիմնավորվի նախագծի հիմնավորման մեջ նշված՝ վերջինիս ընդունման դեպքում պետական բյուջեի եկամուտներում և ծախսերում փոփոխություններ չսպասվելու եզրահանգումը, 
- հարկային արտոնությունների շրջանակի ընդլայնումը չի բխում ներկա փուլում իրականացվող հարկային քաղաքականության ուղղություններից, քանի որ ներկա փուլում իրականացվող քաղաքականությունն ուղղված է հարկման բազայի ընդլայնմանը և հարկաբյուջետային կայունության ամրապնդմանը,
- հարկային արտոնությունների շրջանակի ընդլայնումը չի բխում նաև հարկման հավասարության սկզբունքից։ Այս առումով, գործունեության որևէ տեսակի մասով հարկային արտոնությունների տրամադրումը առնվազն նույնանման այլ գործունեությամբ զբաղվողների մոտ ձևավորում է սպասումներ և պահանջներ՝ իրենց համար նույնպես համապատասխան հարկային արտոնություններ սահմանելու համար,
- ցանկացած հարկային արտոնության տրամադրում ենթադրում է հարկումից խուսափելու հնարավորությունների ստեղծում, քանի որ հարկային արտոնությունների կիրառության նախորդ տարիների փորձը ցույց է տվել, որ տարբեր հնարքների ու չարաշահումների կիրառությամբ արտոնություններից սկսում են օգտվել նաև այնպիսի շահագրգիռ կողմեր, որոնց համար ի սկզբանե դրանք նախատեսված չեն եղել: Այս առումով, հարկային արտոնությունները, որպես պետական աջակցության գործիքներ, չունեն բավարար հասցեականություն, հետևաբար ծախսերի ու օգուտների համադրմամբ դրանց արդյունավետությունը չի հիմնավորվում այն առումով, որ հարկային արտոնության տրամադրման արդյունքում պետության կորցրած հարկային եկամուտները շատ ավելի մեծ են, քան արտոնության իրական շահառուների օգուտները կարող են լինել,
- յուրաքանչյուր նոր հարկային արտոնության տրամադրում ենթադրում է հարկային եկամուտների կորուստ, հետևաբար նաև՝ ազգային անվտանգության, գիտության, կրթության, առողջապահության, գյուղատնտեսության, սոցիալական ապահովության, բնապահպանության և այլ հանրօգուտ ոլորտներում չկատարված բյուջետային ծախսեր: Մյուս կողմից, եթե հաշվի առնենք նաև այն հանգամանքը, որ պետության ծախսային քաղաքականության շրջանակներում պետական աջակցության բյուջետային գործիքակազմն ավելի հասցեական ու, հետևաբար նաև՝ ավելի արդյունավետ է, ակնհայտ է դառնում, որ հարկային արտոնությունների տրամադրումը պետական աջակցության լավագույն միջոցը չէ, քանի որ հարկային արտոնությունը` դրա իրական հասցեատերերի համար որոշակի կոնկրետ արդյունք չերաշխավորելով հանդերձ՝ հանգեցնում է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից:
Հաշվի առնելով վերոնշյալը՝ հայտնում ենք, որ շահութահարկի և ԱԱՀ-ի մասով նախագծով առաջարկվող փոփոխությունները Պետական եկամուտների կոմիտեն համարում է ոչ նպատակահարմար։
	Նշված դիրքորոշման պատասխանը ներկայացված է ՀՀ ֆինանսների նախարարության կարծիքի պատասխան բաժնում։
Հարկային եկամուտների կորուստ, անշուշտ,  տեղի է ունենալու, սակայն այն քաղաքականության տեսանկյունից լիովին արդարացված է, քանի որ միավոր ներդրումը (չստացված հարկի գումարը) ավելի քան 5 անգամ մեծ ներդրում է ներգրավելու կառավարության համար գերակա ոլորտ:  






























Նախագծի շրջանառության առաջին փուլից հետո իրականացվել է ընտրանքային հարցում ֆինանսական, ՏՏ և հեռահաղորդակցության  ոլորտի ընկերությունների և ԲՈՒՀ-հերի շրջանում, որի արդյունքում նախանշվում է, որ միջինում նվիրատվությունների ծավալը կավելանա 25-30%-ով: 





















Կառավարության քաղաքականությունը մշտապես ուղղված է եղել  հարկման բազայի ընդլայնմանը և հարկաբյուջետային կայունության ամրապնդմանը: Դրանով հանդերձ թե' նախկինում, թե' ներկայումս կառավարությունը անհրաժեշտության դեպքում տրամադրում է հարկային արտոնություններ: 
Առավել ցայտուն օրինակ են հանդիսանում ՏՏ ոլորտին տրամադրված հարկային արտոնությունները, որոնք առաջարկվել են Կառավարության կողմից: 








Հարկ է նաև հաշվի առնել, որ առաջարկվող կարգավորումն իր կոնկրետ և սահմանափակ բնույթով ուղղված է հնարավորինս վերահսկելի դարձնել գործընթացը, քանի որ շահառու կազմակերպությունները վերահսկվում են պետության կողմից բարդ ընթացակարգերով, առկա է անկանխիկ վճարումների համակարգ, ինչպես նաև գույքագրման, հարկային և հաշվապահական հաշվառման, այդ թվում` անալիտիկ հաշվառման պահանջ:










Ինչ վերաբերում է ծախսերի և օգուտների համադրությանը` դժվար է գտնել միավոր ներդրման դիմաց օգուտների առումով համադրելի այլ մեխանիզմ: Միավոր ներդրումը ապահովելու է 5 անգամ ավելի մեծ օգուտ:





	 2.2․  ՀՀ Պետական եկամուտների կոմիտե

	19.03.2025 թ․

	
	N 01/3-3/18574-2025

	ՀՀ հարկային օրենսգրքով ներկայումս նախատեսված է նվազեցում հանրակրթական դպրոցներին, ոչ առևտրային կազմակերպություններին (այդ թվում՝ հիմնադրամներին) կատարված նվիրատվությունների համար։ Այդ նվիրատվությունները ենթակա են նվազեցման համախառն եկամտից, բայց ոչ ավելի, քան հարկային տարվա համախառն եկամտի 0.25%-ը։ Ի դեպ, նշված նվազեցումը նախատեսված է նաև գրադարաններին, թանգարաններին, տուն-գիշերօթիկներին, ծերանոցներին, մանկատներին և բժշկական հաստատություններին նվիրատվություններ կատարելու դեպքում (ՀՀ հարկային օրենսգրքի 123-րդ հոդվածի 1-ին մասի 5-րդ կետ)։  
	Ներկայումս՝ նախագծով առաջարկվում է խմբագրել վերոնշյալ դրույթը և սահմանել, որ միայն նախնական մասնագիտական, միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին կատարված նվիրատվություններն են նվազեցվում համախառն եկամտից, բայց ոչ ավելի, քան հարկային տարվա համախառն եկամտի 2.5%-ը։
Նախագծի վերաբերյալ ՀՀ պետական եկամուտների կոմիտեն իր դիրքորոշումը ներկայացրել էր դեռևս 13.04.2023թ. N 01/3-1/22079-2023 գրությամբ։ Մասնավորապես՝ շահութահարկի մասով առաջարկվող փոփոխությունների արդյունքում ստացվելու է, որ ՀՀ-ում միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «ՀՀ պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին կատարվող նվիրատվությունները ֆինանսավորվելու են նաև ՀՀ պետական բյուջե պակաս վճարված շահութահարկի գումարների հաշվին։ Հետևաբար, շահութահարկով հարկման բազայի նվազեցման վերոնշյալ հարկային արտոնության ընդլայնումը հանգեցնելու է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից: Տվյալ դեպքում շահութահարկի մասով հիմնավորված չէ անհատույց ակտիվներ տրամադրելու համար համախառն եկամտից նվազեցվող տոկոսային մեծության տասնապատիկ ավելացումը։ Իրատեսական չենք համարում նաև առևտրային կազմակերպության կողմից ակտիվներն առաջարկվող չափով նվիրատվությանն ուղղելը։
Մեկ անգամ ևս քննարկելով ներկայացված նախագիծը՝ հայտնում ենք, որ նախագծի ընդունումը բացասական ազդեցություն է ունենալու ՀՀ պետական բյուջեի մուտքերի վրա և ՀՀ պետական եկամուտների կոմիտեն գտնում է, որ նվիրատվությունների իրականացումը չպետք է տեղի ունենա պետական բյուջեի հարկային եկամուտների հաշվին՝ պետությանը զրկելով աջակցության ավելի հասցեական ծրագրեր իրականացնելու հնարավորությունից: Բացի այդ, բավարար հիմնավորումներ չեն ներկայացված անհատույց ակտիվներ տրամադրելու համար համախառն եկամտից նվազեցվող տոկոսային մեծության նման ավելացումը ընդունելի համարելու համար։ 
Ելնելով վերոգրյալից՝ հայտնում ենք, որ նախագծի ընդունումը ՀՀ պետական եկամուտների կոմիտեն գտնում է ոչ նպատակահարմար։
	Նախագծում արտացոլված մոտեցումները քննարկվել և համաձայնեցվել են ՀՀ փոխվարչապետ Տիգրան Խաչատրյանի գլխավորությամբ ՓՄՁ զարգացման խորհրդի նիստում, ինչպես նաև ՀՀ ֆինանսների նախարարության հետ: Նշված մոտեցումները վերահաստատվել են Տիգրան Խաչատրյանի գլխավորությամբ ՓՄՁ զարգացման խորհրդի 2025 թ. Մայիսի 20-ի նիստում:

	3.1․ ՀՀ կրթության, գիտության, մշակույթի և սպորտի նախարարություն
	12.04.2023թ.

	
	N  01/23.2/8686-2023

	[bookmark: _heading=h.gjdgxs]Հաշվի առնելով, որ «Հայաստանի Հանրապետության հարկային օրենսգրքում փոփոխություն և լրացում կատարելու մասին» ՀՀ օրենքի նախագծի (այսուհետ՝ Նախագիծ) նպատակը կրթության, գիտության ոլորտներում ոչ պետական միջոցների հաշվին իրականացվող ներդրումների աճն է և կրթություն (գիտություն) – բիզնես կապի ամրապնդումը, առաջարկում եմ Նախագծի հոդված 1-ում և 2-ում  «միջին մասնագիտական» բառերից առաջ ավելացնել «նախնական մասնագիտական (արհեստագործական),» բառերը, ինչպես նաև Նախագծի հոդված 1-ում և 2-ում «հանրակրթական դպրոցներին» բառերից հետո «կամ» բառը փոխարինել «և» բառով կամ ստորակետով:
	Ընդունվել է մասամբ։
«Նախնական մասնագիտական (արհեստագործական)» բառերն ավելացվել են նախագծում:

	3.2․  ՀՀ կրթության, գիտության, մշակույթի և սպորտի նախարարություն
	14.03.2025 թ.

	
	N  01/10.1/7506-2025

	Հիմք ընդունելով 2024 թվականի հունիսի 24-ից ուժի մեջ մտած «Մասնագիտական կրթության և ուսուցման մասին» ՀՀ օրենքը՝ առաջարկում ենք «Հայաստանի Հանրապետության հարկային օրենսգրքում փոփոխություն և լրացում կատարելու մասին» ՀՀ օրենքի նախագծի հոդված 1-ում «նախնական մասնագիտական (արհեստագործական)» բառերը փոխարինել «արհեստագործական» բառով:
	Ընդունվել է,կատարվել է համապատասխան փոփոխություն


	 4.  ՀՀ արդարադատության նախարարություն
	08.08.2023 թ․

	
	N 01/27.1/35941-2023

	1.Նախագծի 1-ին հոդվածում «1-րդ մասի» բառերն անհրաժեշտ է փոխարինել «1-ին մասի» բառերով:

2.Նախագծի 2-րդ հոդվածում «խմբագրությամբ նոր» բառերն անհրաժեշտ է փոխարինել «բովանդակությամբ» բառով:
	Միաժամանակ, քանի որ 2-րդ հոդվածում նախատեսվում է կատարել լրացում օրենսգրքի 62-րդ հոդվածում, իսկ 1-ին հոդվածում փոփոխություն է կատարվում օրենսգրքի 123-րդ հոդվածում: Այդ առումով անհրաժեշտ է  պահպանել կատարվող փոփոխությունների հոդվածների հաջորդականությունը, այսինքն, 1-ին հոդվածով անհրաժեշտ է նախատեսել 62-րդ հոդվածի լրացումը, իսկ 2-րդ հոդվածով՝ 123-րդ հոդվածի փոփոխությունը:
	3. Նախագծի 3-րդ հոդվածում անհրաժեշտ է վերանայել օրենքի ուժի մեջ մտնելու ժամկետը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի պահանջները, որի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից:
	4. Միաժամանակ, նկատի ունենալով այն հանգամանքը, որ համաձայն «Կառավարության  կառուցվածքի և գործունեության մասին» օրենքի հավելվածի 17-րդ կետի՝ ոլորտում քաղաքականությունը մշակում և իրականացնում է Ֆինանսների նախարարությունը, առաջարկում ենք նախագիծը կրկին անգամ համաձայնեցնել ՀՀ ֆինանսների նախարարության հետ:




	Ընդունվել է,կատարվել է համապատասխան փոփոխություն

Ընդունվել է,կատարվել է համապատասխան փոփոխություն

Ընդունվել է, կատարվել է համապատասխան փոփոխություն








Ընդունվել է, կատարվել է համապատասխան փոփոխություն







Ընդունվել է;


	5.  ՀՀ ֆինանսների նախարարություն
	22․07․2024

	
	№ 01/2-3/12054-2024

	Ս.թ. մայիսի 24-ի Ձեր թիվ 01/10104-2024 գրության կապակցությամբ, «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի վերաբերյալ հայտնում ենք հետևյալը:
Հաշվի առնելով Փոքր և միջին ձեռնարկատիրության զարգացման խորհրդի վերջին նիստերի շրջանակներում ծավալված քննարկումները և նախագծի հեղինակների այն պնդումները, որոնց համաձայն՝ Հայաստանի Հանրապետությունում նախնական մասնագիտական (արհեստագործական), միջին մասնագիտական, բակալավրի կամ մագիստրոսի կրթական ծրագրի իրականացման լիցենզիա ունեցող ոչ առևտրային կազմակերպություններին, հանրակրթական դպրոցներին կամ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն ստեղծված հիմնադրամին ակտիվների անհատույց տրամադրման կամ նույն շրջանակի սուբյեկտների համար աշխատանքների անհատույց կատարման, ծառայությունների անհատույց մատուցման գործարքների հարկային միջավայրի բարելավման պարագայում էականորեն կընդլայնվեն սույն կետում նշված գործարքների ծավալները, որպես փոխզիջումային տարբերակ, առաջարկում ենք նախագծի 2-րդ հոդվածով Հարկային օրենսգրքի 123-րդ հոդվածի 1-ին մասի 5-րդ կետում առաջարկվող փոփոխությունը կատարել ժամանակավոր (օրինակ՝ 2 տարի ժամկետով), զուգահեռաբար նախագծի ընդունման հիմնավորմամբ ամրագրելով խնդրո առարկա գործարքների ակնկալվող լրացուցիչ ծավալները: Ըստ այդմ, առաջարկում ենք արտոնության կիրառության ժամկետի երկարաձգման նպատակահարմարությանն անդրադառնալ այդ ժամանակահատվածի ավարտին՝ գնահատելով արտոնության կիրառության արդյունավետությունը: Հակառակ պարագայում, ստացվում է, որ կարող է ընդլայնվել հարկային արտոնության շրջանակը, ստեղծելով հարկումից խուսափելու հնարավորություններ, սակայն դրանով հանդերձ չհասնել նախագծի ընդունմամբ հետապնդվող նպատակին:
Ինչ վերաբերում է նախագծի 1-ին հոդվածով Հարկային օրենսգրքի 62-րդ հոդվածի 7-րդ մասում առաջարկվող լրացմանը, ապա հայտնում ենք, որ ՀՀ ֆինանսների նախարարության կողմից ԱԱՀ-ի մասով նախկինում ներկայացված դիտարկումները շարունակում են արդիական մնալ: Ուստի, կրկին հայտնում ենք, որ առաջարկության ընդունումը համարում ենք ոչ նպատակահարմար:
Միաժամանակ, ի լրումն նախագծի վերաբերյալ նախկինում մեր կողմից ներկայացված նկատառումների, առաջարկում ենք հետագա քննարկումների շրջանակներում հաշվի առնել նաև Հարկային օրենսգրքի 64-րդ հոդվածի 1-ին մասի 14-րդ կետը, որի համաձայն՝ նվիրատվության ձևով պետությանը ապրանքների մատակարարումը համարվում է ԱԱՀ-ից ազատված գործարք: Այս առումով, գտնում ենք, որ խնդրո առարկա ապրանքները պետությանը (ի դեմս Կրթության, գիտության, մշակույթի և սպորտի նախարարության) նվիրելու և պետության կողմից, ըստ անհրաժեշտության և ըստ առաջնահերթությունների, կրթական հաստատությունների շրջանում տեղաբաշխելու ճանապարհով հնարավոր կլինի ապահովել նախագծի հիմնավորմամբ նկարագրված խնդիրների առավել հասցեական և համակարգային լուծումներ:

	Ընդունվել է։ ԱԱՀ-ին վերաբերվող կարգավորումները հանվել են, իսկ ակտին տրվել է երկու տարվա ժամկետ։ Միաժամանակ փոփոխվել է նաև հիմնավորումը։

	5.  ՀՀ Արդարադատության նախարարություն
	19․12․2024

	
	№ 01/27․1/51648-2024

	 «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի վերաբերյալ առարկություն չունենք։

	Ընդունվել է։ 

	ԱՐՁԱՆԱԳՐՈՒԹՅՈՒՆ N ԿԱ/147-2025
ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	16.05.2025 

	Որոշվեց՝ տալ բացասական դիրքորոշում՝ առաջարկելով Էկոնոմիկայի նախարարությանը նախագծին անդրադառնալ նախատեսվող կարգավորումը Ֆինանսների նախարարության և Պետական եկամուտների կոմիտեի հետ ևս մեկ անգամ քննարկելուց և ընդունման անհրաժեշտությունը հիմնավորելուց հետո:
	Ընդունվել է։ Նախագիծը քննարկվել է ՀՀ ՊԵԿ հետ և խմբագրվել փոխադարձ ընդունելի ձևով:



